
Introdución

O I Plan de Igualdade do Concello de Bueu, enmárcase no conxunto de políticas e Plans que os poderes públicos de ámbito internacional, europeo, estatal, autonómico e local están impulsando co fin de alcanzar a igualdade real e efectiva entre mulleres e homes.

Non hai dúbida, de que durante este século, progresouse substancialmente cara a igualdade de dereitos. No obstante, este avance non se traduciu nunha participación en igualdade das mulleres e dos homes en tódalas esferas da vida. As mulleres seguen sendo responsables en exclusiva das cargas familiares, non teñen as mesmas oportunidades cos homes para atopar emprego, os postos que ocupan no mercado de traballo son de menor cualificación cos do home, perciben unha remuneración inferior pola realización do mesmo traballo, atópanse excluídas dos ámbitos de decisión e de poder, sofren malos tratos, son vítimas do aumento da feminización da pobreza e da marxinalidade....

A cidadanía de Bueu, non é allea a esta realidade e boa mostra diso é o diagnóstico realizado sobre ás mulleres de Bueu, que nos revelan a situación de desigualdade na que se atopan en relación cos homes.

Ante esta situación, a administración local, como marco por excelencia de convivencia cidadá, ten que ser un motor fundamental para garantir a igualdade de oportunidades de homes e mulleres co fin de mellorar o nivel e a calidade de vida das persoas de Bueu, de cara a acadar unha sociedade máis democrática e xusta.

Con este propósito, o concello, asumindo a responsabilidade dos poderes públicos na adopción de medidas a favor da igualdade, creou a concellaría da Muller no ano 2003 e puxo en funcionamento en setembro do mesmo ano o Centro de Información á Muller. Durante o primeiro ano de andadura do CIM, desenvolvéronse actividades dirixidas a sensibilizar a poboación sobre a situación das mulleres no noso municipio.

Froito da convicción de que a igualdade entre homes e mulleres non debe circunscribirse a un campo de actuación concreto, senón que é necesario o establecemento dun marco xeral de traballo que implique a tódalas áreas municipais, xorde a elaboración e posta en marcha do I Plan de Igualdade de Oportunidades do Concello de Bueu, que vai supoñer a plasmación a nivel local dunha política integral de promoción da muller que garanta a igualdade entre ambos sexos.

Neste sentido, o Plan incorpora a transversalidade na perspectiva de xénero a todas as áreas municipais, e como tal, esixe a participación e implicación das diferentes concellarías, que terán que incorporar na súa planificación anual os obxectivos e accións que pretendan desenvolver a partir do conxunto de actuacións aquí descritas.

Na elaboración do I Plan Igualdade do Concello de Bueu, tivéronse en conta as directrices recollidas nos tres marcos referenciais a nivel internacional, nacional e autonómico en materia de igualdade, o IV Programa de Acción Comunitaria para a Igualdade de Oportunidades da Unión Europea, o IV Plan de Igualdad de Oportunidades entre Mulleres e Homes (2003-2006) do Estado español e o IV Plan de Igualdade de Oportunidades das Mulleres Galegas (2002-2005). 

O Plan que terá unha vixencia de tres anos (2005-2008), propón actuacións que responden a obxectivos, agrupados en oito áreas de actuación:

· Area 1: Educación 

· Area 2: Formación e Emprego

· Area 3: Cultura 

· Area 4:  Participación Social e Política

· Area 5: Ocio e Deporte

· Area 6: Saúde 

· Area 7: Conciliación da vida laboral e familiar

· Area 8: Violencia de Xénero 

Os obxectivos e as actuacións que se reflicten en cada unha das áreas propostas, xorden dunha análise previa da realidade concreta que viven as mulleres do municipio de Bueu, quedando así configurado o plan unhas características de adecuación.

Este plan foi concibido como un documento vivo, suxeto a permanente actualización para respostar de maneira óptima ás diversas situacións tanto circunstanciais como estructurais. Por isto, vaise proceder a realizar un seguemento con carácter anual, durante todos e cada un dos anos de vixencia do plan co fin de coñecer o grao de cumprimento do mesmo.

Áreas de Actuación

	
	ÁREA DE EDUCACIÓN

	Gráfico 1. Alumnado matriculado nos distintos niveis educativos según sexo

Fonte: Elaboración propia a partir dos datos ofrecidos polos centros educativos de Bueu

	A educación é un instrumento básico para a consecución da igualdade de oportunidades entre homes e mulleres e un elemento imprescindible para que as mulleres poidan ter acceso ós dereitos que lles corresponden. 

No noso municipio, producíuse nos últimos anos, un cambio significativo en relación coa educación das mulleres, podendo dicir hoxe en día que está garantido o acceso e participación de homes e mulleres nos distintos niveis do sistema educativo.

Malia o incremento en termos cuantitativos da presenza das mulleres nas aulas, aínda existen diferenzas de tipo cualitativo nas eleccións que homes e mulleres realizan, diferenzas que comezan a producirse dende o momento que ten lugar algún grao de optatividade.

	Gráfico 2. Materias optativas seleccionadas en 4º da ESO por sexos

Fonte: Elaboración propia a partir dos datos ofrecidos polos centros educativos de Bueu

Gráfico 3. Alumnado matriculado en Bacharelato por sexos

Fonte: :Elaboración propia a partir dos datos ofrecidos polos centros educativos de Bueu


	Deste modo, na educación secundaria obrigatoria xa se empeza a apreciar unha clara dicotomización en función do xénero na elección de materias optativas. 

En todas as materias optativas ofertadas polos centros de secundaria do Concello de Bueu, o número de mulleres é superior ó dos homes, agás nas materias “Iniciación a Informática” e “Tecnoloxía”, onde o número de homes (66,66%) duplica ó das mulleres (33,33%). Caso contrario ocorre na materia optativa “Francés” na que o número de mulleres é significativamente maior ó dos homes.

Similares datos, podemos extraer, aínda que moito máis atenuados se nos referimos ás posibles eleccións das distintas modalidades de bacharelato. Os homes elixen nun 54,55% bacharelato de Ciencias da Natureza e da Saúde, mentres que as mulleres son maioría en Humanidades e Ciencias Sociais.

	Gráfico 4. Alumnado matriculado nos ciclos formativos por sexos

 Fonte: Elaboración propia a partir dos datos ofrecidos polos centros educativos de Bueu 
	Na formación profesional, os ciclos formativos escollidos por homes e mulleres responden claramente o que os roles profesionais sinalan como propio do seu xénero, de tal xeito que as mulleres optan por estudiar “Xestión Administrativa”, “Administración e Finanzas” e “Perrucaría” mentres que “Soldadura” e a opción maioritariamente elixida polos homes. 

Especialmente significativo é a existencia dun 100% de alumnado feminino en “Perrucaría” e masculino en “Soldadura”, identificándose estas opcións claramente, con profesións tradicionalmente consideradas femininas e masculinas.

	Gráfico 5. Alumnado matriculado no programas de garantía social por sexos

Fonte: :Elaboración propia a partir dos datos ofrecidos polos centros educativos de Bueu
	Nos programas de garantía social, a vixencia dos estereotipos de xénero na sociedade, vólvese a facer visible coa existencia dun alumnado totalmente masculino en “Soldadura”.

No que respecta á educación de adultos, os homes son maioría tanto no Bacharelato como no nivel II, aínda que as diferenzas entre ámbolos dous sexos son mínimas.



	Gráfico 6. Alumnado matriculado en Educación de Adultos por sexos       

Fonte: Elaboración propia a partir dos datos ofrecidos polos centros educativos de Bueu
	Despois de efectuar as análises anteriores, constatamos que a pesar de que as mulleres de Bueu son maioría en todos os niveis educativos, atopamos diferenzas nas opcións académicas elixidas polos alumnos e alumnas tanto na ESO, bacharelato como na formación profesional sendo, sen dúbida, este nivel educativo no que a diferenzazón por sexos está máis presente. Ademais, as opcións elixidas por homes e mulleres, identifícanse claramente cos roles tradicionais atribuídos ó seu xénero.

Ante esta situación, cremos que é necesario iniciar accións dirixidas a corrixir unha percepción das opcións de estudos e ocupacións, máis marcadas polos estereotipos de xénero que polos aspectos estrictamente académicos.

Por iso, o obxectivo prioritario do presente Plan de Igualdade na área de educación, ten que ir dirixido principalmente, a modificar comportamentos, actitudes, normas e valores sociais que determinan uns roles estereotipados a través de accións dirixidas a favorecer a igualdade entre mulleres e homes.


OBXECTIVOS

1. DESENVOLVER MODELOS EDUCATIVOS QUE FAVOREZAN A IGUALDADE
2. PROMOVER A DIVERSIFICACIÓN DAS OPCIÓNS ACADÉMICAS E PROFESIONAIS DO ALUMNADO 
ACTUACIÓNS

1.1. Motivar ós centros para que deseñen actividades extraescolares dende unha perspectiva coeducadora.
1.2. Ofrecer ós centros escolares información sobre materiais didácticos e experiencias sobre educación non sexista e coeducación.

1.3. Realizar, en colaboración coas APAS, campañas dirixidas a unha educación non sexista.

1.4. Impulsar ós centros para que nas lecturas obrigatorias recomendadas ós alumnos se seleccionen libros que fomenten a transmisión de valores e actitudes igualitarias.

1.5. Contribuír á formación do profesorado en igualdade de oportunidades.

1.6. Sensibilizar ó profesorado dos centros educativos para que transmitan a través da súa actividade diaria actitudes, xuízos e valores non estereotipados.

2.1. Garantir unha orientación igualitaria que comece nos primeiros cursos de primaria e que se intensifique ó rematar esta etapa, na elección de materias optativas e ó acabar o primeiro e segundo ciclo de Secundaria.

2.2. Organizar, en colaboración cos departamentos de orientación dos centros escolares, actividades que visibilicen o traballo de mulleres e homes en profesións nas que están infrarrepresentadas.

2.3. Propoñer e utilizar para as diferentes actividades da aula, libros e materiais cunha representación equilibrada de homes e de mulleres realizando todo tipo de traballos e ocupando todo tipo de espacios.

OBXECTIVOS

3. APOIAR E FOMENTAR A EDUCACIÓN PERMANENTE DE ADULTOS

ORGANISMOS IMPLICADOS

ACTUACIÓNS

3.1. Divulgar entre as mulleres de Bueu a oferta formativa da educación permanente de adultos.

3.2. Favorecer o acceso das mulleres adultas ós diferentes niveis de ensino tendo en conta as necesidades específicas deste colectivo.

Centro de Información á Muller

Concellaría de Educación

APAS

IES Illa de Ons

IES Johan Carballeira

EEI do Valado

EEI de Meiro

CEIP da Torre-Cela

CEIP de Bueu

CEIP Montemogos

CPR Virgen Milagrosa
	
	ÁREA DE FORMACIÓN E EMPREGO

Gráfico 1. Taxa de paro por sexos

Fonte: IGE 
Gráfico 2. Taxa de paro por idade e sexo

Fonte: IGE

	A progresiva incorporación da muller ó mercado de traballo supón un factor fundamental na superación das desigualdades existentes entre ambos sexos. Os datos sobre a situación das mulleres de Bueu con respecto ó traballo productivo e remunerado, corroboran a existencia dunha importante discriminación neste ámbito.

	
	Os datos de emprego do segundo semestre de 2004 (gráfico 2), amósanos que o 63,18% das mulleres de Bueu están en paro, sendo a proporción de homes dun 36,82%. 

Por tramos de idade, a taxa de paro das mulleres menores de 25 anos é dun 56,03% fronte ó 43,97% de homes. O número de mulleres paradas duplícase a partir dos 25 anos, atopándonos cun 65,37% de mulleres en situación de desemprego. 

Gráfico 3. Taxa de actividade por sexos

Fonte: INE, 2001

Gráfico 4. Poboación ocupada por sector de actividade e sexo

Fonte: INE, 2001

	En relación coa taxa de actividade, os datos do ano 2001 reflicten que a taxa de actividade feminina (31,4%) é claramente inferior a masculina (64,5%).

Por sectores de actividade, en todos hai menos mulleres ocupadas que homes, agás no sector servizos e a agricultura, onde a porcentaxe de mulleres é moito máis elevada ca dos homes. A pesca e a construción, son os sectores de actividade nos que as mulleres están máis infrarrepresentadas.

	Gráfico 5. Participantes no obradoiro de Emprego por sexos 

Fonte: Elaboración propia a partir dos datos ofrecidos pola Concellaría de Promoción Económica
	Os datos proporcionados pola concellaría de Promoción Económica, respecto ós distintos programas que se levan a cabo dende o concello, revélanos que o número de beneficiarios son maioritariamente do sexo feminino o que ven a demostrar que son en Bueu, as mulleres, as que teñen máis dificultades de inserción no mercado laboral.

No que respecta ós proxectos de inserción sociolaboral, no obradoiro de emprego, realizado no ano 2003, son as mulleres as que se beneficiaron en maior medida deste programa (62,50%).


	Gráfico 6. Beneficiarios do proxecto Stella por sexos

Fonte: Elaboración propia a partir dos datos ofrecidos pola Concellaría de Promoción Económica 
	No proxecto Stella, iniciativa comunitaria Equal, beneficiáronse un total de 83,53% de mulleres fronte a un 16,47% de homes.

	Gráfico 7. Beneficiarios dos programas de fomento de emprego por sexos

Fonte: Elaboración propia a partir dos datos ofrecidos pola Concellaría de Promoción Económica
	A través dos programas de fomento de emprego, foron contratados un total de 78,26% homes e 21,74% mulleres. O número de mulleres contratadas tamén e superior ó dos homes, a través dos programas de colaboración co INEM ( 70,84% de mulleres fronte a un 19,17% de homes) e no programa Labora (72,73% de mulleres fronte a un 27,27% de homes).

Por iso, a realidade cotiá e as estatísticas revélanos que a igualdade no emprego non é real, senón que aínda existen desigualdades discriminatorias.




OBXECTIVOS

1. INVESTIGAR, DIAGNOSTICAR E DAR A COÑECER A SITUACIÓN LABORAL DAS MULLERES EN BUEU
2. POTENCIAR E FACILITAR A INCORPORACIÓN DAS MULLERES DE BUEU Ó MERCADO DE TRABALLO

3. MELLORAR AS CONDICIÓNS LABORAIS DA MULLER NA LOCALIDADE

ACTUACIÓNS

1.1. Realizar un estudo sobre a situación laboral da muller en Bueu, incidindo nas dificultades da mesma para inserirse no traballo remunerado.

1.2. Identificar as profesións e ocupacións con escasa representación feminina e forte saída profesional co fin de posibilitar programas de formación que fomente o interese das mulleres en novas profesións.

2.1. Deseñar itinerarios de inserción laboral das mulleres de maneira persoalizada e individualizada.

2.2. Formar ás mulleres en habilidades sociais básicas e técnicas de busca de emprego.

2.3. Crear servizos e infraestruturas para o coidado de nenos/as, persoas maiores e discapacitados/as co fin de que as mulleres poidan acceder á formación e incorporarse ó mundo laboral.

3.1. Difundir e desenvolver campañas sobre lexislación laboral, igualdade de oportunidades e dereitos laborais da muller traballadora. 

OBXECTIVOS

4. ESTIMULAR E APOIAR A ACTIVIDADE EMPRENDEDORA DA MULLER EN BUEU
5. SENSIBILIZAR ÁS EMPRESAS EN IGUALDADE DE OPORTUNIDADES
ORGANISMOS IMPLICADOS

ACTUACIÓNS

4.1. Realizar campañas para fomentar a presenza das mulleres no autoemprego.

4.2. Realizar cursos de formación en xestión empresarial que posibiliten os instrumentos básicos para que as mulleres poidan desenvolver os seus proxectos de empresas ou negocios.

4.3. Divulgar a creación de empresas promovidas polas mulleres da localidade, potenciando a creación de redes de colaboración entre as mesmas.

5.1. Informar ás empresas dos beneficios que poden obter coa contratación de mulleres.

5.2. Formar ás empresas en materia de igualdade de oportunidades.

Concellaría de Promoción Económica

Centro de Información á Muller

Empresas de Bueu
	
	ÁREA DE CULTURA

	Gráfico 1. Exposicións particulares na Sala Amalia Domínguez Búa por sexos

Fonte: Elaboración propia a partir dos datos ofrecidos pola Concellaría de Cultura 
Gráfico 2. Evolución do xurado do Premio Xohan Carballeira por sexos

Fonte: Elaboración propia a partir dos datos ofrecidos pola Concellaría de Cultura
	Historicamente, a tradicional división sexual do traballo supuxo unha importante barreira ó acercamento das mulleres á cultura. Maila os cambios significativos que se están producindo na actualidade, a participación da muller na cultura e nas actividades de ocio e tempo libre, vése limitada polas responsabilidades familiares, das que son responsables as mulleres en exclusiva.

No noso municipio, as cifras amósannos unha participación diferenzada por parte de homes e mulleres nas actividades culturais ofertadas pola concellaría de Cultura.

	
	Durante o ano 2004, a Casa da Cultura de Bueu, sacou a luz na Sala Amalia Domínguez Búa, un total de 19 exposicións de pintura, escultura, fotografía, etnografía..., de particulares e asociacións. 

Das 10 exposicións particulares, comprobamos como o número de homes que expoñen as súas obras e maior ca o das mulleres.

Respecto a temática abordada polas diferentes exposicións, tan só dúas, organizadas polo Centro de Información á Muller amósanos a realidade social e cultural das mulleres no noso municipio e no mundo.

	
	Un dos grandes eventos organizados polo departamento de Cultura do Concello de Bueu, é o premio de poesía Xohan Carballeira, que se convocou por primeira vez no ano 1996, con motivo do aniversario do que fora o último Alcalde da República en Bueu. 

O xurado da última edición, estivo formado por 3 homes e 2 mulleres, sendo este un logro positivo no avance cara á igualdade, xa que dende a primeira convocatoria o xurado pasou de estar constituído tan só por unha muller, a participar na súa derradeira edición dúas mulleres.

	
	

	Gráfico 3. Xurado do Premio de Xornalismo por sexos

Fonte: Elaboración propia a partir dos datos ofrecidos pola Concellaría de Cultura 
	Polo contrario, no Premio de Xornalismo organizado polo Concello no ano 2003, é especialmente significativo a ausenza de mulleres entre os membros do xurado.

	Gráfico 4. Participación por sexos na ludoteca infantil de Bueu

Fonte: Elaboración propia a partir dos datos ofrecidos pola Concellaría de Cultura [image: image25.wmf]37,50%

	Outra das actividades organizadas pola Casa da Cultura de Bueu é a ludoteca infantil, dirixida a nenos de 3 a 7 anos, onde a participación é maioritariamente masculina.


	Gráfico 5. Nº de socios da biblioteca municipal de Bueu e Beluso por sexos

Fonte: Elaboración propia a partir dos datos ofrecidos pola Concellaría de Cultura 

	En canto ó uso das Bibliotecas Municipais, e tomando como referencia a Biblioteca de Bueu e a de Beluso, dicir que os datos aportados a novembro de 2004, reflicten maior número de socias que de socios (1.500 mulleres fronte a 617 homes en Bueu, e 241 mulleres fronte a 179 homes en Beluso). Tamén son as mulleres as que asiduamente acoden ás bibliotecas para solicitar libros en préstamo.

No que respecta ó número de libros de sección feminina e/ou temática de xénero, contamos cun total de 500 exemplares na biblioteca de Bueu e 59 na de Beluso. O Centro de Información á Muller conta tamén cun centro de documentación sobre temátia de xénero. É de destacar, a existencia de moi poucos libros de temática local escritos por mulleres de Bueu.

En conxunto, parece necesario incrementar o acceso das mulleres ás distintas formas da cultura que se producen en Bueu, e potenciar a creación artística das mulleres, valorando máis o seu talento e a súa experiencia como elementos enriquecedores da vida cultural da nosa sociedade.


OBXECTIVOS

1. FOMENTAR E FACILITAR A PARTICIPACIÓN DAS MULLERES NAS DISTINTAS ACTIVIDADES CULTURAIS DE OCIO E TEMPO DE LECER
2. VISIBILIZAR E RECOÑECER A PARTICIPACIÓN E APORTACIÓNS DAS MULLERES NAS DISTINTAS MANIFESTACIÓNS DA CULTURA

ACTUACIÓNS

1.1. Informar ás mulleres das actividades culturais que se realizan no municipio en espazos tradicionalmente femininos ( mercados, escolas, medios de transporte, perrucarías….) co fin de fomentar a súa participación.

1.2. Articular mecanismos de apoio para que as mulleres poidan acudir ás actividades culturais organizadas polo concello.

1.3. Impulsar que no deseño da programación de actividades culturais, por parte de entidades e organismos, se teñan en conta os horarios, necesidades e intereses do colectivo feminino.

2.1. Asegurar unha participación igualitaria de homes e mulleres nos xurados que se convoquen para a concesión de premios artísticos, literarios, etc. promovidos ou subvencionados polo concello de Bueu.

2.2. Realizar actos culturais, videoforum, cine, etc que servan para coñecer a situación das mulleres na sociedade actual, e avanzar así na consecución da igualdade entre homes e mulleres.

2.3. Apoiar a creación artística das mulleres de Bueu, facilitando a exposición e o coñecemento das súas obras a toda a poboación.

2.4. Conseguir que na programación cultural que se ofreza á poboación se contemplen as diversas contribucións realizadas polas mulleres en todos os ámbitos públicos ou privados ó longo da historia.

2.5. Convocar anualmente, con motivo do 8 de marzo, Día da Muller Traballadora, un concurso literario ou artístico sobre temática de muller.

OBXECTIVOS

3. FOMENTAR OS CENTROS DE DOCUMENTACIÓN SOBRE MULLER E A LECTURA DE LIBROS QUE FOMENTEN A IGUALDADE
ORGANISMOS IMPLICADOS

ACTUACIÓNS

3.1. Potenciar os fondo bibliográficos sobre muller existentes nas bibliotecas e no Centro de Información á Muller.

3.2. Realizar actividades de animación á lectura infantil a través de contacontos que axuden a eliminar os estereotipos de xénero.

Centro de Información á Muller

Concellaría de Cultura

Biblioteca de Beluso

Biblioteca de Cela

Biblioteca de Bueu

Biblioteca de Meiro

	
	ÁREA DE PARTICIPACIÓN SOCIAL E POLÍTICA

	     Gráfico 1. Socios/as das asociación de Bueu por sexos

Fonte: Elaboración propia a partir dos datos ofrecidos pola Concellaría de Cultura
Grafico 2. Membros da directiva das asociacións por sexos

Fonte: Elaboración propia a partir dos datos ofrecidos pola Concellaría de Cultura
	A participación da muller na vida social, é un dos principais síntomas da consecución da igualdade de feito entre ambos sexos. En Bueu, o movemento asociativo está formado por un total de 80 asociacións, todas elas heteroxéneas en tanto obxectivos como actividades realizadas e número de participantes. Existen asociacións culturais, deportivas, de montes, musicais, sociais, veciñais e asociacións de pais.

A análise do número de socias/os amósanos que en todas as asociacións o número de homes é superior ó das mulleres, a excepción das APAS e as asociacións musicais, onde a participación feminina é moi elevada. As asociacións nas que existen un menor número de socias son as deportivas e veciñais.

	
	Esta escasa representatividade da muller nas asociacións, vese reflectida tamén nas directivas onde a súa ausenza é patente. As directivas das asociacións de Bueu son eminentemente masculinas, a excepción das APAS.

De novo, nas asociacións deportivas e nas de montes, a porcentaxe de mulleres que forman parte dos órganos de poder é moi baixa. Especialmente significativo é que nas asociacións de tipo social, onde existe unha elevada porcentaxe de socias, as directivas están constituídas por homes.

As asociacións de mulleres consideradas como unha canle axeitada para que estas se impliquen e participen na actividade social, teñen moi pouca representatividade na nosa vila. Tan só existe en Bueu, unha asociación de mulleres: a asociación de mulleres rurais “mar e agro” que conta na actualidade cun total de 230 socias.

Os datos analizados revélanos que no asociacionismo séguense a reproducir os roles de xénero socialmente estipulados. As mulleres participan en asociacións vencelladas o ámbito social e privado, mentres que a participación dos homes é máis visible en asociacións vencelladas a actividades tradicionalmente masculinas.

	
	

	Gráfico 3. Afiliación ós partidos políticos por sexos

Fonte: Elaboración propia a partir dos datos ofrecidos polos partidos políticos de Bueu

Grafico 4. Directiva dos partidos políticos por sexos

Fonte: Elaboración propia a partir dos datos ofrecidos polos partidos políticos de Bueu


	No caso concreto da política, cada vez máis, as mulleres están participando de forma activa na vida política do municipio. Non obstante, aínda queda un treito considerable para conseguir unha auténtica paridade no desempeño de postos de alta responsabilidade dentro deste ámbito.

En todas as organizacións políticas que existen en Bueu, hai maior número de afiliados que de afiliadas, agás no partido Independientes por Bueu, onde podemos falar de paridade no número de homes e mulleres.

	
	A diferenza do esperable, en Bueu a muller ten unha presenza significativa nos postos máis altos do poder dentro dos partidos políticos. Así, en todos, o número de mulleres é igual (IBueu) ou practicamente igual ao dos homes (PP e BNG), agás o PSOE, onde a diferenza é algo maior. 

	
	

	Gráfico 5. Concelleiros da corporación municipal por sexos

Fonte: Elaboración propia a partir dos datos estatísticos ofrecidos  por Secretaría
	A corporación municipal é maioritariamente masculina, cun total de 14 homes e 4 mulleres. Por partidos políticos, no BNG (83,33% de homes e 16,67% de mulleres) e no PSOE (100%  homes), atopamos as maiores diferencias entre ambos sexos.

	Gráfico 6 : Composición da Xunta de Goberno Local por sexos

Fonte :Elaboración propia a partir dos datos estatísticos ofrecidos  por Secretaría

	En canto a composición do equipo de goberno, contamos na historia de Bueu e do Morrazo coa primeira muller que ostenta o cargo de alcaldesa e presidenta da Mancomunidade.

Esta presenza da muller nas cotas máis altas do poder non se ve representada na composición do equipo de goberno, onde hai só dúas mulleres con cargos de responsabilidade en dúas concellarías vencelladas a actividades típicamente femininas, a concellaría de Asuntos Sociais e a de Educación.

	
	Na xunta de goberno local, formada pola alcaldesa e cinco concelleiros, conta coa presenza de dúas mulleres entre os seus membros.

	
	Nas seis comisións informativas, as mulleres só teñen cargo de presidentas en dúas delas, a comisión informativa de Asuntos Sociais e a comisión de Urbanismo, Obras e Servizos.

En relación a titularidade das comisións, comprobamos como o número de homes titulares e maior ca o de mulleres, agás na  comisión informativa de Asuntos Sociais, onde o número de mulleres duplica ó dos homes. Un aspecto moi significativo e que nas comisións de maior relevancia política, o número de mulleres é insignificante, tal é o caso das comisións de Economía, Facenda e Patrimonio, e a comisión especial de Contas, onde só hai unha muller entre os titulares.

	
	Polo tanto, malia o avance que a muller está experimentando na política, a súa participación vese relegada ás concellerías e comisións informativas vencelladas a actividades directamente relacionadas co rol feminino.


OBXECTIVOS

1. POTENCIAR A CREACIÓN DE ASOCIACIÓNS DE MULLERES
2. PROMOVER A PARTICIPACIÓN E A PROMOCIÓN DA MULLER NA VIDA POLÍTICA MUNICIPAL

ORGANISMOS IMPLICADOS

ACTUACIÓNS

1.1. Potenciar o asociacionismo feminino mediante campañas informativas de divulgación.

1.2. Levar a cabo programas de formación e asesoramento ás mulleres para a constitución, organización e xestións de asociacións.

1.3. Potenciar que as mulleres que participen nas asociacións formen parte das xuntas directivas.

1.4. Sensibilizar ó movemento asociativo sobre a importancia do seu compromiso social e político no desenvolvemento de actividades tendentes a igualdade de oportunidades.

2.1. Impulsar campañas de sensibilización que axuden a concienciar á sociedade sobre a utilidade e os beneficios da incorporación da muller na vida política.

2.2. Comprometer ós partidos políticos para que homes e mulleres teñan unha maior posibilidade de participar en comisións diferentes as que tradicionalmente lles corresponde polo seu sexo.

Centro de Información á Muller

Concellaría de Cultura

Asociacións de Bueu

Partidos Políticos

	
	ÁREA DE  OCIO E DEPORTE

	Gráfico 1. Participación por sexos nas actividades deportivas de inverno 

organizadas polo Concello de Bueu

Fonte: Elaboración propia a partir dos datos ofrecidos pola Concellaría de Deporte e Xuventude
Gráfico 2. Participación por sexos nas actividades deportivas de verán

organizadas polo Concello de Bueu

Fonte: Elaboración propia a partir dos datos ofrecidos pola Concellaría de Deporte e Xuventude
Gráfico 3. Participación por sexos nas actividades deportivas dirixidas a 

adultos organizadas polo Concello de Bueu

Fonte: Elaboración propia a partir dos datos ofrecidos pola Concellaría de Xuventude e Deporte

	A actividade física e o deporte cada día cobran maior importancia na vida de mulleres e homes, porque a súa práctica está relacionada con aspectos fundamentais da vida cotiá e o benestar persoal.

Mailos beneficios da actividade deportiva, na actualidade seguen a existir barreiras que dificultan unha participación física-deportiva na mesma proporción entre nenos e nenas e mulleres e homes. Estes condicionantes derivan das pautas culturais existentes sobre os deportes máis adecuados para nenos e nenas, así como as expectativas sociais e familiares ante a practica deportiva. 

A análise da realidade deportiva en Bueu, amósanos que existe unha participación claramente diferenzada de ambos sexos no deporte tanto en nenos como en adultos.

Serva de exemplo, os datos proporcioados pola  Concellaría de Deportes, sobre a participación nas actividades programadas para o verán e o inverno de 2004.

	
	Nas actividades deportivas realizadas no inverno de 2004, atopamos unha clara diferenciación no índice de participación de ambos sexos. Así, en “psicomotricidade” participaron un 61,19% de nenos e un 38,81% de nenas. A participación das nenas e aínda máis baixa na actividade “aprendizaxe polideportiva” onde se matricularon un total de 10 nenas (34,48%) e 19 nenos (65,52%).

Nas catro actividades ofertadas no verán, “buceo”, “vela tradicional”, “vela deportiva” e “iniciación á pesca”, o número de nenos é superior ó das nenas. 

Nas actividades deportivas dirixidas a adultos, “ximnasia de mantemento”·e “aeróbic”, son as mulleres as que participan máis activamente, a pesar de estar organizadas co fin de acoller a persoas de ambos sexos.



	
	Con respecto ós diferentes clubs deportivos que adestran en Bueu, existe só un equipo feminino de balonmán e outro de traineras en categoría xuvenil e adultos. Os clubs de deportes de fútbol, fútbol sala, tenis e ciclismo son exclusivamente masculinos. 

A principal causa da non existencia de máis clubs femininos, é a xuízo dos responsables dos diferentes clubs, a ausenza de mulleres que queiran participar neste tipo de deportes, o que fai que as poucas mulleres que desexan participar se deriven a outros clubs femininos de localidades próximas.

Por isto, podemos dicir que maila cas mulleres cada vez máis participan nas actividades deportivas, aínda segue a existir un importante traballo por facer, a modificación de pautas e estereotipos sociais tanto de homes coma de mulleres, en relación coas prácticas deportivas.


OBXECTIVOS

1. FAVORECER O ACCESO E A PARTICIPACIÓN DA MULLER NO DEPORTE
2. FACILITAR A PARTICIPACIÓN DAS MULLERES NAS ACTIVIDADES DE OCIO 
ORGANISMOS IMPLICADOS

ACTUACIÓNS

1.1. Programar actividades deportivas en horarios que favorezan a participación das mulleres.

1.2. Promover, en colaboración coas federacións de clubs e agrupacións deportivas, a creación de clubs,  asociacións e equipos deportivos femininos.

1.3. Fomentar o coñecemento e a divulgación de deportes entre as nenas, especialmente naqueles nos que están subrepresentadas.

1.4. Fomentar prácticas deportivas de grupos mixtos.

2.1. Organizar cursos e actividades de ocio para mulleres.

2.2. Subvencionar parcialmente o acceso ás actividades de ocio a aquelas mulleres que acrediten escasez de recursos económicos.

2.3. Acercar ás mulleres ás distintas modalidades de ocio e tempo de lecer, a través da realización de viaxes culturais.

Concellaría de Deporte e Xuventude

Centro de Información á Muller

Clubs deportivos

Asociacións deportivas

	
	             AREA DE SAÚDE


A saúde das persoas e, polo tanto, as políticas en materia de sanidade, constitúen un tema central no ámbito das políticas públicas. Na actualidade, e como froito da desigualdade existente entre homes e mulleres, son éstas as que, aínda,  padecen en maior medida situacións que poden influír negativamente sobre o seu estado de saúde.

A dependencia económica, a asunción en exclusiva das responsabilidades familiares, o limitado “poder” que moitas mulleres, aínda hoxe, exercen sobre a súa vida sexual e reproductiva, a falta de información na toma de decisións, os usos do tempo e, en moitos casos, a violencia que se exerce contra elas (IV Plan de Igualdade de oportunidades das mulleres galegas, 2002), son algúns dos factores sociais que inflúen na calidade de vida das mulleres e xustifican a necesidade de levar a cabo unha actuación no ámbito da súa saúde integral.

Considerando a necesidade de intervir neste sentido, cómpre por en marcha iniciativas dirixidas a que as mulleres adopten hábitos de vida saudables, como medida preventiva e favorecedora dunha mellor calidade de vida.

As actuacións que se leven a cabo estarán dirixidas principalmente á promoción e á prevención, co fin de axudar ás mulleres a adoptar estilos de vida que lles permitan manter e realzar o seu estado de benestar así como cambiar o seu modo de vida e os hábitos nocivos para a súa saúde.

As actividades de promoción e prevención empregan como ferramenta a educación para a saúde, entendida como un “proceso de facilitación de experiencias de aprendizaxe desexables a través das que a xente decátase máis dos problemas de saúde e interésase activamente nela” (Rochon, 1991). Trátase, pois,  dun proceso de coñecemento do individuo, polo que este modifica o seu comportamento ou as súas actitudes como resultado das novas experiencias que tiveron.

A administración local, aínda que non ten competencias directas na asistencia sanitaria da cidadanía, ten moitas accións que desenvolver respecto á sensibilización e á formación das problemáticas de maior incidencia no ámbito da saúde das mulleres.

OBXECTIVOS

1. ATENDER OS ASPECTOS DA SAÚDE QUE SE RELACIONAN ESPECIALMENTE COAS MULLERES
ORGANISMOS IMPLICADOS

ACTUACIÓNS

1.1. Fomentar a prevención e detección precoz do cancro xenital e de mama a través de programas de información.

1.2. Levar a cabo programas de prevención e atención en relación a saúde mental das mulleres.

1.3. Colaborar en campañas, xornadas… dirixidas a fomentar hábitos alimenticios saudables, de cara a prevención de trastornos como a anorexia e a bulimia.

1.4. Dar apoio a iniciativas de asociacións ou grupos de mulleres que traballen no campo da saúde.

1.5. Desenvolver campañas para a prevención de embarazos non desexados, enfermidades de transmisión sexual e SIDA dirixidos especialmente a xoves e adolescentes.

1.6. Informar á poboación feminina sobre aspectos legais e medidas de interrupción voluntaria do embarazo.

1.7. Colaborar no desenvolvemento de obradoiros sobre educación sexual.

1.8. Programar talleres de autoestima dirixidos a mellorar o desenvolvemento persoal das mulleres.

Concellaría de Obras, Servicios e Medio Ambiente

Centro de Información á Muller

Centro de Saúde

	
	AREA DE CONCILIACIÓN DA VIDA FAMILIAR E LABORAL


Táboa 1. Tempo adicado o traballo doméstico por actividade e sexo

	
	Ambos sexos
	Mulleres
	Homes

	
	
	
	

	Total
	5 h 18'
	7 h 22'
	3 h 10'

	Traballo da casa
	2 h 23'
	3 h 58'
	0 h 44'

	Mantemento
	0h 41'
	0 h 27'
	0 h 55'

	Coidado da familia
	1 h 22'
	1 h 51'
	0 h 51'

	Compras
	0 h 40'
	0 h 53'
	0 h 26'

	Servizos
	0 h 13'
	0 h 13'
	0 h 14'


                Fonte: Elaboración propia a partir dos datos da enquisa sobre “Usos del tiempo”, do Instituto de la Mujer

             Táboa 2. Excedencia por coidado de fillos

	
	Nais
	Pais
	% Nais

	2000
	8.007
	332
	96,02

	2001
	9.800
	363'
	96,43

	2002
	12.206'
	488
	96,16

	2003
	13.375
	502
	96,38


                             Fonte :Elaboración propia a partir dos datos do Instituto Nacional da Seguridade Social 
A conciliación da vida familiar e laboral constitúe un dos principais retos ós que se enfrenta a sociedade actual, dado que se converte nun requisito indispensable para lograr a plena igualdade entre homes e mulleres e facilita, entre outras, a incorporación ou permanencia das mulleres ó mercado laboral.

Maila posta en marcha de políticas publicas destinadas a este fin aínda hoxe son as mulleres as que adican máis tempo ó traballo doméstico, concretamente, 7 horas e 22 minutos, cinco horas máis ca os homes, que invirten nas tarefas do fogar 3 horas e 10 minutos do seu tempo ó día.

Ademáis, os homes seguen pensando que o coidado dos fillos é unha tarefa exclusivamente feminina. No ano 2004, un 98,46% de mulleres pediron a baixa por maternidade, porcentaxe que non chega ó 1,54% nos homes.

Un dos pasos máis importantes no intento de lograr conciliar a vida laboral e familiar, foi a aprobación da Lei 39/1999 do 5 de novembro, que inclúe, entre outras medidas, o dereito a un permiso laboral para coidar os fillos menores de 5 anos durante un máximo de tres anos.

Maila ca este dereito pódense acoller os dous sexos, son as mulleres as que solicitan a excedencia para o coidado dos fillos.

Por iso, e á vista da análise realizada, é preciso levar a cabo principalmente campañas de sensibilización dirixidas a cos homes asuman a corresponsabilidade no coidado dos fillos.

OBXECTIVOS

1. CONCIENCIAR A POBOACIÓN SOBRE A NECESIDADE DE COMPARTIR AS RESPONSABILIDADES FAMILIARES E DOMÉSTICAS
ORGANISMOS IMPLICADOS

ACTUACIÓNS

1.1. Impulsar o desenvolvemento de campañas de sensibilización dirixidas a fomentar a corresponsabilidade entre mulleres e homes nos diferentes ámbitos.

1.2. Orientar a nais e pais sobre como educar ós fillos e ás fillas nos principios de igualdade, cooperación e respeto nas relacións persoais e familiares.

1.3. Realizar talleres mixtos preferentemente destinados a poboación moza, onde se reflexione e traballe con roles en función do xénero, e se avance no establecemento de modelos familiares máis democráticos e igualitarios.

1.4. Difundir e informar acerca dos permisos parentais, e apoiar o uso desta practica de forma compartida entre homes e mulleres.

1.5. Fomentar no ámbito educativo a corresponsabilidade no traballo do fogar.

Centro de Información á Muller

Centros educativos

	
	ÁREA DE VIOLENCIA DE XÉNERO


A violencia de xénero é un problema social que traspasa fronteiras económicas, culturais e sociais. Calquera muller do mundo, polo feito de selo, pódese converter nunha vítima da violencia de xénero.

Actos de violencia tales como sexo sen consentemento, abuso sexual, violación, acoso e malos tratos, son máis comúns do que nun principio podemos imaxinar. Estes e outros actos como as humillacións, ameazas, rexeitamentos por razóns de orientación sexual (homofobia), alcumes... están moi presentes na vida cotiá. 

As conductas violentas están baseadas en convencementos e crenzas sesgados por mensaxes de carácter sexista, mitos sobre o poder e a violencia, por falsidade ou falta de información sobre as relacións entre iguais, a sexualidade e as relacións de xénero e por uns mecanismos de socialización que fan que a realidade emocional de homes e mulleres sexa diferente.

E unha violencia baseada na afirmación de superioridade dun sexo sobre o outro que afecta a toda a organización da nosa sociedade. Nos últimos anos obsérvase un aumento das denuncias por delitos contra a liberdade sexual. No que vai de ano, son 87 as denuncias feitas polas mulleres da provincia de Pontevedra, 77 por delitos e 10 por faltas. Maila este incremento no número de denuncias, moitas mulleres viven aínda en silencio os malos tratos e moitas outras, engrosan a lista de 82 mulleres vítimas da violencia de xénero no que vai de ano.

Dende o Concello de Bueu é preciso articular medidas para rematar con este tipo de violencia, para prevela, e apoiar a todas as mulleres que a sofren, especialmente as que teñen posibilidades de acceso ós recursos destinados a este obxectivo, coa finalidade de erradicar as relacións de poder que sustentan a violencia de xénero.

Conscientes de que a erradicación total da agresividade de calquera tipo é un problema educativo, ademais de legal e xurídico, algunhas das medidas incluidas nesta área teñen un carácter preventivo, como a realización de campañas de información á sociedade e ás propias mulleres que son vítimas de calquera tipo de violencia.

OBXECTIVOS

1. CONCIENCIAR A POBOACIÓN SOBRE A NECESIDADE DE COMBATER A VIOLENCIA DE XÉNERO
2. PREVIR CONDUTAS VIOLENTAS A TRAVÉS DA SENSIBILIZACIÓN DA POBOACIÓN ESCOLAR
ORGANISMOS IMPLICADOS

ACTUACIÓNS

1.1. Establecer a nivel municipal a celebración do día 25 de novembro , xa instituído internacionalmente como día contra a violencia de xénero.

1.2. Consolidación e mellora do CIM, a través da ampliación da súa plantilla, para ofertar un servicio máis axeitado ás mulleres de Bueu.

1.3. Establecer un protocolo de intervención ante situacións de malos tratos entre os distintos departamentos municipais.

1.4. Elaboración dunha tarxeta directorio dos servicios e recursos relacionados coa problemática da violencia de xénero para a súa difusión entre a poboación en xeral.

1.5. Realizar campañas de sensibilización para que as mulleres que sofren malos tratos denuncien a súa situación.

1.6. Optimizar a coordinación entre o centro de información á muller e a policía local para unha mellor atención das mulleres que sofren malos tratos.

1.7. Gardar no pleno un minuto de silencio cada vez que nos días anteriores a súa celebración morra vítima da violencia de xénero algunha muller no noso país.

2.1. Impartir talleres educativos para a prevención da violencia de xénero.

2.2. Levar a cabo actividades de prevención, sensibilización e intervención social no tema da violencia de xénero dirixidas ós centros de ensino.

Centro de Información á Muller

Policía Local

Centro de Saúde

Centros educativos

Seguimento e Avaliación

Ante a necesidade de garantir unha axeitada cualidade no desenvolvemento das actuacións propostas no I Plan de Igualdade do Concello de Bueu, é fundamental levar a cabo unha avaliación dende o seu inicio ata a súa conclusión.

Esta avaliación realizarase anualmente e recollerá a información básica en relación co desenvolvemento e os logros acadados en cada unha das áreas do plan, tendo en conta os obxectivos establecidos en relación cos resultados respecto a situación de partida, o grao de adecuación das accións, e as entidades implicadas no desenvolvemento das accións propostas.

O rematar os tres anos de vixencia do plan presentarase un informe avaliativo do mesmo, indicando as accións levadas a cabo así como o grao de cumprimento alcanzado.

PRESENTACIÓN


O I Plan de Igualdade de Oportunidades do Concello de Bueu nace co desexo e a vontade de contribuír a consecución da igualdade real e efectiva de dereitos e de oportunidades entre mulleres e homes. Nel facemos propostas de actuación nas áreas de educación ,formación e emprego, cultura, participación social e política, ocio e deporte, saúde, conciliación da vida laboral e familiar e violencia de xénero, propostas que consideramos fundamentais e que pretendemos desenvolver nun plazo de tres anos, o remate dos cales haberá que avaliar o seu cumprimento e o grao de eficacia.


Coma todos os plans de ámbito social, e este con maior razón, ten un carácter dinámico, permanente, aberto e en contínua avaliación. Trátase, en definitiva, de aproveitar individual e socialmente todas as opcións que se presenten para avanzar cara o fin da discriminación das personas por mor do sexo.


A discriminación por ser muller, aínda é en España ben significativa: algunhas veces rechamante, outras dramática, estoume a referir a incualificable lacra do maltrato ás mulleres por parte de algúns homes, o que esixe unha resposta contundente e inmediata. Mais é preciso sinalar que tamén hai unha discriminación máis oculta, que ten moito que ver coa  educación e a cultura, coa actitude de certos homes fronte as mulleres, e que temos a obriga moral de afrontar con decisión e sen complexos, facer o que sexa preciso para a súa desaparición.


A realización deste plan foi posible grazas  ao consenso de todos os partidos políticos, que en setembro do ano 2003 decidiron crear e iniciar a andaina do Centro de Información á Muller ( C.I.M ),especialmente grazas ó tesón e a implicación da entón concelleira da Muller, Dª Aurora Cerviño Otero, responsable naquel tempo da área de Muller.


Seguramente, botaredes en falta moitas cousas, pero daríame por satisfeita se entre todas e todos fosemos capaces de levar a cabo as accións propostas.


Para rematar, quero expresar o meu máis sentido agradecemento ás técnicas do C.I.M, que, coa súa vocación, entrega e dedicación  fixeron posible a elaboración deste plan, elas e máis todas as mulleres deBueu, así coma todos os que desexen contribuír a exercer a paixón da igualdade, dedicaremos todas as nosas enerxías e esforzos para que as accións deste plan se fagan realidade o máis asiña posible e, moi cedo, poidamos presentar o II Plan de Igualdade cuns obxectivos máis ambiciosos e complexos.








Elena Estévez Freire.








Alcaldesa do Concello de Bueu.

